
Novemberip 28-iat  2025 
 
Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 
matumuuna saqqummiuppara. 
 
Naalakkersuisunut apeqqut:  
 

1. Nunavut aamma Kalaallit Nunaata siunnerfeqaqatigiinnissamut 
isumaqatigiissutaani ?“Memorandum of Understanding”  2022-minngaanneersumi 
ilinniartitaaneq suleqatigiissutissaasutut ilaavoq, sunaana 
isumaqatigiissutigineqartoq? 
 
A) Ilinniartitaanermi isumaqatigiissut nalilersorneqassamaarpa?  

 

2. Naalakkersuisut ilinniartitaaneq pillugu Canadami naalagaaffik 
isumaqatigiissuteqarfiginissaanut pilersaaruteqarpat?  
 
A) taamaassappat qanoq?  

B) Taamaanngippat sooq? 

 
(Inatsisartunut ilaasortaq Nivi Rosing, Inuit Ataqatigiit) 
 
Tunngavilersuut: 
August 2022-mi Nunavut aamma Kalaallit Nunaat siunnerfeqaqatigiinnissamut 
isumaqatigiissumik atsiorput “memorandum of understanding”, tassanilu ilaatigut allaqqavoq 
Ilinniartitaanerup ataani suleqatigiinneq nukittorsarneqassasoq, taanna itisilerneqarnissaa 
qinnuigaara. 
 
Saniatigullu Naalagaaffik Canada ilinniartitaaneq pillugu isumaqatigiissusiortoqarnissaa 
paaserusuppara, Canada sanileraarput, qanitsuaraavoq, aamma issittumi aammalu Nunap 
Inoqqaavinut pissutsit pisariaqartitallu aallaavigalugit nalimmassakkamik ilinniagassanik 
ulikkaarpoq. Assersuutigiinnarlugu ilinniakkat: Inuit studies (Naggueqatigiit Inuit pillugit 
ilisimatusarneq), Indigenous addiction services (Pinngitsuuisinnaajunnaarsimasut 
sullinneqarnerat), Indigenous Law (Nunap inoqqaavinut tunngassuteqartunik inatsilerinermik 
ilinniagaqarneq), Indigenous language revitilization (Nunap inoqqaavisa oqaasiinut 
ilisimatusarneq). Assersuutikka ikipput, periarfissanik ulikkaarpoq. 
Canada Nuna qanitsuaraavoq, naggueqateqarpugut aammalu saniatigut 
saammaasseqatigiinnermut siuarsimasorujussuulluni. Oqaatsinut kulturimullu 
nukittorsaanermut suliniutinik ulikkaarput allaallu Nunap inoqqaavi aallaavigalugit 
inatsisilerituunngortoqarsinnaavoq.  

Kissaatigaara apeqqutit ullut qulit qaangiutsinnagit akineqarnissaat. 
 


